
யினாலே ஞாயிற்றின் விரி கதிர் ஒளி மற்ற கோள் களுக்குக் கிடைக்கிறது. ஞாயிற்றின் ஒளி ஆற்றல் ஒரு விநாடிக்கு எவ்வளவு வெளிப்படுகின்றது என்பதை அறியின் மேலும் வியப்பாயிருக்கும் அஃதாவது: - 39 என்னும் எண் எழுதிப் பக்கத்தில் 25 சுழிகள் போடின் (39, 000000000000000000000000) எவ்வளவு எண் அளவு கிடைக்குமோ அவ்வளவு ஜூல் (Jule) ஒளி ஆற்றல் அஃதாவது 39 பத்தாயிரம் கோடி - கோடி - கோடி அளவு ஜூல் ஆற்றல் ஞாயிற்றிலிருந்து வெளிப்படுகிற தாம். ஜூல் என்பது ஒருவகை ஒளி ஆற்றல் அளவாகும். இவ்வளவு மிகுந்த ஒளி ஆற்றலுடன் தன்னைக் கானே சுற்றுவதால் ஒளி ம்ற்ற கோள்களுக்குக் கிடைக்கிறது. தன்னைத் தானே சுற்றிக் கொள்ளும் ஞாயிறுக்குள் ளேயே மூன்று பிரிவுகள் உள்ளனவாம். ஒவ்வொரு பிரிவும் தனித் தனி வேகத்தில் சுற்றுகிறதாம். றின் நடுப்பகுதி மிகுந்த வேகத்திலும், ப்பகுதியைச் சுற்றியுள்ள இடைப்பகுதி நடுப்பகுதியின் வேகத்தினும் குறைந்த வேகத்திலும், இடைப்பகுதியைச் சுற்றியுள்ள மேல் விளிம்புப் பகுதி இடைப்பகுதியினும் குறைந்த வேகத்திலும் சுழல்கின்றனவாம். இடைப் பகுதி என்பது, நடு மையப் பகுதிக்கும் மேல் விளிம்புப் பகுதிக்கும் இடைப்பட்ட பகுதியாகும். இந்த விவரம் கண்டு பிடிக்கப்பட்ட முறையாவது :
○ -・ ♔ T1 )
ஞாயிற்றில் பல புள்ளிகள் (Sun Spots) உள்ளன. இந்தப் புள்ளிகள், குழிகள்ாக-பள்ளங்களாகக் கருதப் படுகின்றன. கி.மு. ஏழாம் நூற்றாண்டிலேயே சீனர் கன் இவற்றைக் கண்டுள்ளனராம். இந்து மத நூல்களிலும் இந்தக் குழிப் புள்ளிகள் பேசப்பட்டுள்ளன. ஞாயிற்றில்
இந்தக் குழிகள் தோன்றுவதற்கு உரிய காரணங் களாகிய பல செய்திகள் கூறப்படுகின்றன. வீடுபேறு
(மோட்சம்) அடைபவர்கள், ஞாயிற்றில் உள்ள இந்தத்

				 இப்பக்கம் கடைசியாக 9 ஆகத்து 2018, 06:57 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.

